
534 മത രാജശ്രീ ചെറക്കൽ രവിവർമ്മ രാജാ അവർകൾക്ക രാജശ്രീ വടക്കെ അധികാരി
 തലച്ചെരി തുക്കടി സുപ്രഡെണ്ടൻ, ജെമിസ്സ ഇഷ്ടിവിൻ സായ്പു അവർകൾ സലാം.
 എന്നാൽ എഴുതി അയച്ച കത്ത എത്തി. അതിൽ ഉള്ള അവസ്ഥ ഗ്രഹിക്കെയും ചെയ്തു.
 പൊനങ്ങൾ കണ്ടുചാർത്തുന്നതിന ബഹുമാനപ്പെട്ട കുമ്പഞ്ഞി അവർകളെ കാനഗൊവീന
അയപ്പാൻ രാജശ്രീ ഹട്ടസ്സൻ സായിപ്പവർകൾക്ക എഴുതി അയക്കയും ചെയ്യാം. രണ്ടു
 തറയിൽ ക്ഷയിച്ചുപൊയ അച്ചന്മാരെ വസ്തുകൾക്ക തങ്ങൾക്കുള്ള അവകാശങ്ങൾ
 അറിയുന്നതിന മുൻമ്പെ അതിന ഒരു ഉത്തരം കൊടുത്തയച്ച കഴിയായ്ക
  കൊണ്ട ആ വസ്തുക്കൾ അനുഭവിപ്പാൻ തങ്ങൾക്ക അവകാശം ഉണ്ട എന്ന നിശ്ചെയിച്ച
 ആക്കിയ സമയത്തൊളം രണ്ടു തറയിൽ ഉള്ള കുടിയാന്മാർക്ക വല്ല വിരൊധം തങ്ങളിൽ
 ഉണ്ടാകയും വെണ്ട. ശെഷം രണ്ടാം ഗഡുവിൽ നിപ്പുള്ളത ഉടനെ ബൊധിപ്പിക്കാ
ഞ്ഞാൽ രാജശ്രീ കമിശനർ സായ്പന്മാരവർകൾക്ക എഴുതി അയപ്പാനും തങ്ങളെ
 തുക്കടികളിലും കുമ്പഞ്ഞിസർക്കാരുടെ ആളുകൾ നിപ്പിക്കണം എന്ന ബുദ്ധി
 ബൊധിപ്പിപ്പാനും നമ്മക്ക മുട്ടായിരിക്കും എന്ന തങ്ങൾക്ക ഗ്രഹിപ്പാൻ വെണ്ടുന്നത
 ആകുന്നു. തങ്ങളെ പക്കൽ നിന്ന തുട്ടുറുപ്പ്യ വാങ്ങിയ ദെയാവ അവസ്ഥ സർക്കാരിൽ
നിന്ന കാണിച്ചതിന്റെശെഷം ദെവർസ്സ ഭണ്ടാരി തങ്ങളെ കണക്കിന കൊടുപ്പാൻ
 പറയുന്ന വഷളായിട്ടുള്ള നാണിഭം ബഹുമാനപ്പെട്ട കുമ്പഞ്ഞി അവർകൾക്ക
  ബൊധിക്കാത്തത കൊടുപ്പാൻ തങ്ങൾ വിചാരിക്കുന്ന എന്ന രാജശ്രീ ഹട്ടസ്സൻ
 സായിപ്പവർകൾ നമുക്ക അറിയിച്ച വർത്തമാനം വളര ആശ്ചര്യം തന്നെ ആകുന്നു.
 ഇവിടെക്ക എഴുതി അയച്ച കത്തിൽ തുട്ടുറുപ്പ്യ 13,000 വും കൊടുത്തയച്ചത കഴിച്ച
  ശെഷം 7,000 ഉറുപ്പ്യ ദെവരസ ഭണ്ടാരി കൊടുപ്പാൻ പറഞ്ഞ അവസ്ഥ നമ്മുടെ പക്കൽ
  ഇപ്പൊൾ കാണിപ്പാൻ ആകുന്ന കത്ത എഴുതി അയച്ചത തങ്ങൾക്ക നിരുപണം ഉണ്ടാകും
 ഇല്ല എന്ന നമുക്ക തൊന്നുന്നു. തങ്ങളിൽ നിന്ന രാജശ്രീ ചെങ്ങക്കൊവിലകത്ത രാജ
  അവർകൾക്ക വരെണ്ടുന്ന ഉറുപ്പ്യ ഇത്ത്രത്തൊളം കൊടുത്തില്ലല്ലൊ. ബഹുമാനപ്പെട്ട
 സർക്കാരൊട ഇതുപൊലെ ഉള്ള നടപ്പ കാട്ടുന്നു എന്ന കാണ്മാൻ നമുക്ക വളര സങ്കടം
 തന്നെ ആകകൊണ്ട ഈ നടപ്പിന മെൽ സംസ്ഥാനത്തിൽ എതപ്രകാരം ബൊധിക്കു
 എന്നും ഇതിന തങ്ങൾക്ക ഗുണക്കെട വരുത്തുവാൻ ഉള്ള സങ്ങതി ആകുന്നു എന്നും
 തങ്ങൾ വഴിപൊലെ വിചാരിപ്പാൻ നമുക്ക ബുദ്ധി ചൊല്ലിയിട്ട എന്നതിന്റെശെഷം
 ബഹുമാനപ്പെട്ട സർക്കാരുടെ ദയവ ഉണ്ടാകുവാൻ തങ്ങളെ അപെക്ഷയിൽ ഉണ്ടെങ്കിൽ
 ബഹുമാനപ്പെട്ട കുമ്പഞ്ഞി അവർകൾക്ക വരെണ്ടുന്നത ഒക്കയും ഉടനെ കൊടുപ്പാൻ
 ഉള്ള ആവിശ്യം തങ്ങൾക്കുള്ള ബുദ്ധികൊണ്ട തന്നെ ബൊധിക്കയും ചെയ്യമെല്ലൊ
 എന്നാൽ കൊല്ലം 974 മത ചിങ്ങമാസം 21 നു ഇങ്കിരിയസ്സ കൊല്ലം 1799 മത സെത്തെമ്പ്ര
 മാസം 3 നു തൊറയുരിൽ നിന്ന എഴുതിയത. 

1535 മത രാജശ്രീ കമിശനർന്മാരുടെ കല്പനപ്രകാരം ബഹുമാനപ്പെട്ട മെൽ
 സംസ്ഥാനത്ത ഗവർണ്ണർ ജനരാൾ സായ്പവർകൾ കൊല്ലം 1799 മത മായുമാസം 25 നു
ക്ക മലയാം കൊല്ലം 974 മത എടവമാസം 13 നു കൊടുത്ത കല്പന. മലയാളത്തിൽ
 ഉള്ളവര ഒക്കയും അറിയെണ്ടുന്നതിന്ന പരസ്യമാക്കുന്നത. എന്നാൽ ഇങ്കിരെസ്സ കൊല്ലം
 1799 മത ജൂലായി മാസം 1 നു ക്ക മലയാം കൊല്ലം 974 മത മിഥുനമാസം 20 നു മുതൽ
 ബഹുമാനപ്പെട്ട കുമ്പഞ്ഞി അവർകൾക്ക അടങ്ങുന്ന രാജ്യങ്ങളിന്ന കടക്കുന്നതിന
 നെരാംവണ്ണം കല്പനക്കത്ത വാങ്ങിയത യില്ലാതെയിരുന്നാൽ എത സ്ഥാനക്കാരൻ
 എങ്കിലും നാട്ടകാരൻ എങ്കിലും ആകട്ടെ രാജശ്രീ ഇങ്കിരെസ്സ രാജാവ അവർകളുടെ

